
Azərbaycan arxeologiyasınm görkəmli nümayən-dələrindən biri, Bakı Dövlət Universitetinin müəllimi, tarix elmləri doktoru, professor Abidulla Şixkamal oğlu Orucov 2001-ci il sentyabr aymm 18-də 65 yaşında və-fat etmişdir. Abdulla müəllimin respublikamızm qədim abidələrinin tədqiqi və təbliğində, gənc nəslin yüksək səviyyədə təhsil almasındakı fəaliyyəti mənah ömürə nümunə ola bilər.
A.Ş.Orucov 1936-cı il sentyabrın 11-də Qusar ra-yonunun Mucuğ kəndində anadan olmuşdur. 1959-1964-cü illərdə Azərbaycan Dövlət Universitetinin tarix fakültəsində təhsil aldıqdan sonra Universitetdə saxlanmış və Azərbaycan EA-nın aspiranturasında təh-silini davam etdirmişdir. A.Ş.Orucov 1971-ci ildə "Ilk orta əsrlərdə Azərbaycanda dı lusçuluq sənəti" möv-zusunda dissertasiya müdafıə edərək tarix elmləri namizədi elmi dərəcəsi almışdır. Dissertasiya işində o, arxeoloji qazmtılardan əldə edilən gil məmulatmı qrup və tiplərə ayırmış, gilin tərkibini, hazırlanma texnologiyasını, təsərrüfat və məişətdə hansı məqsəd üçün işlədilməsinə görə təsnif etmişdir. A.Ş.Orucov 1967-1974-cü illərdə tarix institutunda elmi işçi, arxeoloji fondun müdiri vəzifələrində işləmiş, 1974-cü ildən 1980-ci ilədək Azərbaycan Dövlət Universitetinin tarix fakültəsinin Ümumi tarix kafedrasında baş müəllim, sonra isə Avropa və Amerika ölkələri tarixi kafedrasında dosent vəzifələrində çalışmışdır. Abidulla müəllim universitetdə dərs deməklə yanaşı yay aylarında arxeoloji qazıntılarda iştirak etmişdir. Uzun illər apardığı tədqiqat işlərinin nəticəsi kimi, o , 1995-ci ildə "Şimal-Şərqi Azərbğaycan ilk orta əsrlərdə" mövzusunda doktorluq dissertasiyası müdafiə etmişdir.
A.Ş.Orucov ilk dəfə olaraq Qafqaz Albaniyasımn Şimal-Sərq hissəsinin ilk orta əsrlərə aid yaşayış yerləri və qəbir abidələrini xronoloji ardıcıllıqla ətraflı tədqiq etmişdır. Bununla yanaşı əhalinin təsərrüfat həyatı mövcud mənbələrə, yaşayış yeri və qəbr abidələrindən əldə edilmiş arxeoloji materiallara əsasən müqayisəli təhlil olunmuşdur.
Abidulla müəllim Azərbaycan tarixinin tədqiqata daha çox ehtiyacı olan IV-VIII əsrlərə aid 60-dan artıq elmi məqalənin və bir neçə monoqrafıyanm müəllifi idi. Onun əsərləri əsasən 1964-1992-ci illərdə Azərbaycanın §imal-§ərq bölgəsin-dəki abidələrin aşkarlanmasına, arxeoloji qazıntılar zamanı aşkar edilmiş maddi-mə-dəniyyət nümunələrinə həsr edilmişdir. Respublikamızın şimali-şərqində yerləşən Çetğun, Cağar, Ənix, Sirt-Çiçi, Xucbala, Gündüzqala, Kuxur-oba, Çanaxır, Sandıq-təpə, Mahmudtəpə və s. abidələrin öyrənilməsində Abidulla müəllimin böyük xid-məti olmuşdur.
Professor AQrucov fakültə elmi şurasınm üzvü kimi böyük məsuliyyət və tələbkarhqla bir neçə namizədlik və doktorluq dissertasiyasına opponentlik etmişdir. Onun müəllim və tələbələr arasmda böyük hörməti var idi.

Abidulla müəllim gözəl ailə başçısı, iki övlad atası idi. O, vaxtsız itirmiş həyat yoldaşına ömrünün axırmadək sadiq qalaraq, həm qayğıkeş ata, həm də sədaqətli həyat yoldaşı olmuşdur. Abidulla Orucov bir ləzgi ziyalısı kimi Respublikada keçirilən ictimai-siyasi tədbirlərdə fəal iştirak etmişdir. Daima nikbin olan Abidulla müəllimin böyük dərdini yaxmları, dostları, yalnız ölümündən az əvvəl bilmişlər.
Mehriban dost, səmimi yoldaş, qayğıkeş insan, zəhmətsevər alim və müəllim Abidulla Şıxkamal oğlu Orucovun əziz xatirəsi onun dostlarınm və bütün tanıyanla-rın qəlbində əbədi yaşayacaqdır.
Allah rəhmət eləsin.
Həmkar dostları admdan
Aləm Bayram oğlu Nuriyev, Əsgər Əli oğlu Əliyev.
